
1

Mutongi arikurutivi rwako

2

James wokutanga umwe mambo weku England anonzi 
iye akamboyedza kuvamutongi wedare.  
Akanyatsoteerera rutivi rwenyaya yaivapo mudare.  
Akati apedza kuteerera, akafungidzira kuti nyaya iri 
mudare anogona kuitonga zviri nyore.  Asi paakateerera 
rumwe rutivi rwenyaya iyi, nyaya yaiva mudare iri 
yakabva yamuremera zvikuru akashaiwa kuti 
achaitonga achibvira papi.

Vanhu vaaifungidzira kuti havana mhosva, vakaonekwa 
vavanemhoswa.   Vanhu vaaiona sevanemhosva voita 
sevasina mhosva.  Akabva asiya chigaro chake ashaya 
chokuita somutongi wedare.

Mambo James wokutanga akati iye, “ Zvirinyore 
kunzwisisa rutivi rumwechete, asi kana pava nemativi 
maviri zvinondiremera mumoyo kuti ndizive 
chakarurama.”

Mutongi asingazive anova nenguva inorema zvikuru 
kuti ape mutongo wakafanira.  Mwari Mutongi 
Asingasarudze, Akarurama, Anoziva uye Anopa 
mutongo wakafanira.  Mwari mutongi  
Asingakanganisike pfungwa kana achititonga.

3

(Video: 4 sec)  Bhaibheri rinotidzidzisa kuti umwe ne 
umwe munyika akamirira kutongwa mberi paMwari.

(Video: 12 sec) Izvozvi, tirikushedzwa kuti timire mberi 
pedare.  Tirikushedzwa kuti tirondedzere mararamiro 
edu nemabasa edu atakaita.
Munhu rume nemunhu kadzi wese akamborarama pano 
pasi anenyaya yakamumirira mberi pedare raMwari - 
Dare guru rekudenga.
Mupostori Pauro anotitaurira nenguva yataka tarirwa 
kumira pamberi perutongo:

5

(Chiverengo: Mabasa 17:31)
...Nokuti wakatara zuva, raachatonga nyika naro...
Mabasa 17:31.
Hapana munhu achanzi ,”Uyu hatongwi.”
Hapana zvakare munhu achatiza dare iri.
Bhaibheri rinoti iro munhu wese achamira mberi 
kwedare:

6

(Chiverengo: 2 VaKorinte 5:10)
Nokuti isu tose tinofanira kuratidzwa pamberi 
pechigaro chokutonga chaKristu...
2 VaKorinte 5:10

7

Tingava tichizvibvuma kana kuti kwete.
Tingava tichizvifarira kana kuti kwete.
Tingava tinozviti maKristu kana kuti kwete.
Tese tichamira mberi kwedare.
Mwari haanakusarura vanhu.
Kana tichishedzwa nedare redenga, tinofanira kuuya.  
Seiko?
Pauro anotipa mhinduro:

8

(Chiverengo: VaRoma 14:12)
Naizvozvo mumwe nomumwe wedu uchazvidavirira 
kunaMwari.
VaRoma 14:12.

9

Dare iri richatongera mugowe vako; rufu kana upenyo 
husingaperi.
Kutonga uku kuchamira zvachose nekuti hapana dare 
rezvichemo riripamusoro!

10

(Video: 15 sec) Chirango chisati chaisiwa panofanira 
kuti pave nokuwongororwa kwemhosva.
Ngatitarisei muBhaibheri tione kuti dare iri rinenge 
rakamira sei.
Muporofita Danieri akanyora kuti:

11

(Chiverengo: Danieri 7:9, 10)
Ndikaramba ndakatarira kusvikira zvigaro zvowushe 
zvagadzwapo, mumwe wakakwegura pamazuva ake 
akagarapo; 

12

nguvo yake yakanga yakachena sechando, vuye vudzi 
romusoro wake rakanga rakaita samakushe akanatswa; 

13

chigaro chake chowushe yakanga iri mirazvo yomoto, 
makumbo acho uri moto unopfuta.

14

Rwizi rwomoto rwakanga ruchibuda ruchibva pamberi 
pake; 

15

zviwuru nezviwuru zvakanga zvichimubatira

16

vuye pamberi pake pakanga pamire zviwuru zvinegumi 
zvezviwuru zvinegumi; kutonga kukatanga, mabhuku 
akazarurwa.
Danieri 7:9,10.

Apa Danieri anoona Mwari Baba vakagara pachigaro 
chavo chedenga uye vakakomberedzwa navatumwa 
vakawanda.
Tarisa kuti Danieri akaona chii panezvinotevera:

18

(Chiverengo: Danieri 7:13)
Ndikawona panezvandakaratidzwa husiki, ndikawona 

19

mumwe wakafanana noMwanakomana womunhu 
achiwuya namakore okudenga, 

20

akasvika kunowakakwegura pamazuva ake, 
vakamusvededza pamberi pake.
Danieri  7:13.

21

Apa Mwanakomana waMwari anoratidzwa akamira ne 
Uyo Akakwegura Pamazuva
Hazvifanani here nedare repano pasi?
Pano Mutongi Mukuru: Uyo Akakwegura Pamazuva.
Panezvapupu: Vatumwa vatsvene vaMwari vakaona 
vakanyora zvese.
Akamira mberi pedare ndiJesu, iye akamira 
semurevereri kana mumiriri kana gweta remunhu.
Johane anonyora achiti:

22

(Chiverengo: 1 Johane 2:1)
...Tino murevereri kunaBaba, iye Jesu Kristu 
wakarurama.
1 Johane 2:1

23

(Video: 5 sec)  “Hongo,” ungadaro ,”Munhu wese aripo, 
asi arikutongwa aripi?”
Ngatitarisei tione kuti Bhaibheri tinoti kudini:

24

(Chiverengo: Danieri 7:10)
...Kutonga kukatanga, mabhuku azarurwa.
Danieri 7:10.
Mabhuku aya anemabasa evanhu vese vachamira mberi 
pedare.  Nekudaro Solomon akanyora akati:

25

(Chiverengo: Muparidzi 12:14)
Nokuti Mwari uchatonga basa rimwe nerimwe, pamwe 
chete nezvose zvakavanzika, kunyange zvakanaka, 
kunyange zvakaipa.
Muparidzi 12:14.

26

(Chiverengo: Maraki 3:16)
Ipapo vaitya Jehova vakataurirana, Jehova akateerera, 
akanzwa, 

27

bhuku rokurangarira rikanyorwa pamberi pake, nokuda 
kwavanotya Jehova, vachirangarira zita rake.
Maraki 3:16.
Mwari anocherechedza nguva dzese dzatinouya pedyo 
naye.  Mwari anonyora manzwi ese okusimbisa atinopa 
vamwe vanhu zvakare anonyora zviito zvedu 
zvakanaka.
Mambo Davida vaiziva nemagwaro aya, nokuti 
vakanyora kuti:

28

(Chiverengo: Mapisarema 56:8)
Imi munoverenga madzungairire angu; Isai misodzi 
yangu mumudziyo wenyu; Haizi murugwaro rwenyu 
here?
Mapisarema 56:8.
Mwari Vanoziva kunetseka kwemoyo wako 
muhupenyu.
Zvechokwadi, Mwari anotiziva tese nokuti Davida 
akanyora kuti:

29

(Chiverengo: Mapisarema 139:1,3,16)
Jehova, imi makandinzvera, nokundiziva.

30

...Munoziva nzira dzangu dzose.

31

...Zvosve zvakanga zvakanyorwa murugwaro rwenyu, 
zuva rimwe nerimwe rokuvumbwa kwazvo, kusati 
kwava nechimwe chazvo.
Mapisarema 139:1,3,16.

32

Mwari anotiziva tese, Hatsvaki kuti achengete magwaro 
kuti iye agorangarira.
Magwaro kana mabhuku anochengeterwa nyika, kuitira 
kuti pave newuchapupu worudo norutongo 
rwakarurama rwaMwari panyaya dzese dzichapfura 
mberi pake.
Kurondedzera kwatichaita kunaMwari kwakakosha 
zvikuru zvakare tinofanira kusatamba nazvo.

33

Munhu wese anofanira kupa rondedzero yechipo 
chakakosha zvikuru -hupenyu! Izvi ndizvo zvaitaurwa 
na Solomon paakanyora kuti:

34

(Chiverengo: Muparidzi 11:9)
Fara hako, iwe jaya, pavuduku wako, moyo wako 
ngawukufadze pamazuva owujaya wako; 

35

famba nenzira dzomoyo wako, napakuwona kwameso 
ako; 

36

asi uzive kuti Mwari uchazokutonga pamusoro 
paizvozvo zvose.
Muparidzi 11:9.

37

(Chiverengo: Mateo 12:36, 37)
...Shoko rimwe nerimwe risinamaturo, rakarehwa 
navanhu, vachazvidavirira pamusoro paro nezuva 
rokutongwa.

38

Nokuti namashoko ako ucharuramiswa, vuye 
namashoko ako uchagurwa.
Mateo 12:36,37.

39

Pane akaongorora kuti munhu zvake angataura manzwi 
paviki rimwe anogona kuzadza bhuku rinoita mapeji 
320!
Pamakore 60, zvinoreva kuti anokwanisa kunyora 
mabhuku angadarike 3000 makuru zvakadaro!

40

Mabhuku ako anenge achiti chii pazuva rokutongwa? 
Kupfura izvozvo, pfungwa dzese dzinowanikwa 
mumashoko nemabasa ako zvichaonekwa nyore:

41

(Chiverengo: 1 VaKorinte 4:5)
...Iye uchabudisa pachena zvinhu zvakavanzika 
zverima, nokuratidza mifungo yomoyo...
1 VaKorinte 4:5.

42

Panenge pasina kudzima kana kuvhara sezvatinosiwona 
muno munyika!
Munhu anokwanisa kubatira shamwari dzake 
nevemhuri yake, asi hapana munhu angabatire Mwari.
Anoverenga zvirimumoyo!

43

Tarisa, kana kutongwa kwedu kwasvika, tichazviona 
tirimuboka rimwe chete pamaboka maviri aripo:
Tichaona zvitadzo zvedu zvakare zvakavharwa neropa 
rajesu kana kuti tichaona tichitongerwa rufu.
Hazvisi zvinhu zvatinotaura zvichaita musiyaniso, asi 
zvatiri nemaitiro edu ndizvo zvichaita musiyaniso!

44

(Chiverengo: Mateo 16:27)
...Ucharipira mumwe nomumwe nemabasa aakaita.
Mateo 16:27.
Mabasa edu akanaka asiwo achatiponesa, asi mutsa 
waMwari chete ndiwo uchatiponesa.  Mabasa edu 
akanaka anoratidza kuti moyo yedu irikuna Mwari.

45

Ungave uchiti iwe,”Kana tichiponeswa nemutsa, sei 
tichitongwa nemabasa edu?”
Mubvunzo wakanaka uyu!
Dr Sakae Kubo akanyora kuti:

46

Ngatitarisei kuti zvinenge zvichireva chinyi kana 
kutonga kuneke kusiri kokutongeswa mabasa atakayita.

47

Mwari achititonga neyi, ganda redu, rudzi rwedu, 
kuremekedzwa kwedu, kudzidza kwedu, kutarisika 
kwedu, matarenda edu, kusimba kwedu,

48

kuva nhengo yesangano, kana kungobvuma kuti 
tinonamata Mwari?  Mwari anoti tonga chete nabasa 
edu, kuti akanaka kana kuti akaipa.
Your Summons to Court, p. 20.

49

(Video: 8 sec)  Mubairo wemoyo wakazadzwa nerudo 
kunaMwari nekuvanhu Vake.
Isungano yorudo naJesu inozokonzera kuti vateveri 
vake vaite mabasa akanaka.  Mubhuku raMuparidzi 
Solomon anoti:

50

(Chiverengo: Muparidzi 12:13,14)
Zvino shoko guru pazvose zvatanzwa, heri: 

51

Itya Mwari, uchengete mirairo yake; nokuti ndizvo 
zvakafanira vanhu vose.

52

Nokuti Mwari uchatonga basa rimwe nerimwe...
Muparidzi 12:13,14.
Sezvo hukama hwemunhu naKristu huchiratidzwa 
nenzira dzake, panofanira kuti pave nechienzaniso 
chokutonga kana kupimha nzira idzodzo.

53

Pasi pano, basa redare remhosva nderokutsvaka kuti 
mutemo watyorwa here.
Kana mutemo watyorwa, ndipo panowanikwa munhu 
ainemhosva.

54

Mukutonga kwaMwari, pane mutemo kana chienzaniso.  
Jakobo anotaura kuti ndeupi mutemo uchasimudzwa.

55

(Chiverengo: Jakobo 2:12)
Taurai, wuye itai savanhu vanozotongwa nomurairo 
wokusunungurwa.
Jakobo 2:12.

56

(Chiverengo: Jakobo 2:12)
Pavhesi ya Jakobo 2:11, Jakobo anotaura nemirairo 
miviri yomutemo,
Nokuti iye wakati: Usaita wupombwe, ndiye vo, wakati: 
Usawuraya…
Tinoona kuti mitemo inegumi yaMwari inonzi 
“Mutemo weRusununguko” uyo uchashandiswa 
kutonga munhu wese.
Jakobo 2:11-12.

57

(Video: 4 sec) Kutonga  kuchaongorora kuti takamira 
parutivi rwani pahondo huru yaKristu na Satani.
Takamira nakristu here?
Tamubvumira here kuti agare Hupenyu Wake matiri?

58

Tada here Mwari zvakare nezvidiso zvake 
sezvazvinoratidzwa muritemo inegumi?
Chido chedu here kutevera kuda kwake nesimba Rake?
Anyora here mirairo Yake mumoyo yedu?

59

Kana vanhu vachida kuva vagari veimwe nyika, 
vanofanirwa kuti varatidze kuti vachateerera mirairo 
yenyika iyoyo, zvakare vachivimbika kuva vagari 
vakanaka panyika yavachatanga kugara.

60

(Video: 10 sec)  Zvakangodaro nemaKristu.
Kana vachigamuchira Kristu zvakare vachiratidza chido 
chokunogara munyika Yake, Mwari anovakurudzira 
kuti rudo nokuvimbika kwavo kuve kuna Iye zvakare 
vasimudze mirairo Yake yose.

61

Handivose vagari vanochengeta vimbiso yavo.
Vamwe vanotaridzika kunze sevanhu vanoteerera 
mitemo yenyika, asi nokufamba kwenguva vozoonekwa 
kuti ndivo vanotyora mutemo.
Kana izvi zvaonekwa, munhu akadaro anodzingwa 
munyika iyoyo.

62

Zvakangodaro, hasi ese makristu anochengeta vimbiso 
dzavo.
Hazvinakukwana kuti tinzi taka rurama iezvino, 
tinofanira kugara takavimbika kuna Mwari kusvikira 
auya.
Hazvinokukwana kuti tizvidane kuti tirivateveri 
vaKristu, tinofanira kubvumira hupenyu waJesu 
wokuteerera nokuvimbika kuti ugare matiri.

63

(Chiverengo: Mateo 7:21)
Havazi vose vanoti kwandiri, Ishe, Ishe, vachapinda 
muwushe bwokudenga; 

64

asi unoita kuda kwaBaba vangu vari kudenga.
Mateo 7:21.
Hondo huru pakati pezvakanaka nezvakaipa, pakati 
paKristu naSatani iri pamusoro pechimiro chaMwari, 
kuti ane rudo here kana kwete.

65

Mutemo chienzaniso chakanyorwa chemaitiro aMwari 
orudo.
Hazvishamise kuti ndiwo unonyanyowonekwa 
murutongo rokugumisira!

66

Zvinonyanyoshamisa ndezvokuti maKristu akawanda 
hazive kuti dare rekudenga riri kuenderera mberi 
izvozvi tichitaura!
Bhuku ra Zvakazarurwa rinonyatsojekesa kuti kutonga 
kwaMwari kuri kutoitika izvozvi.

67

Ndochikonzera, muzvitsauko zvokuguma zvebhuku 
razvakazarurwa Johane achipa yambiro  nerukoko 
rwekugumisira achishandisa manzwi aya:

68

(Chiverengo: Zvakazarurwa 14:6,7)
Zvino ndakawona mumwe mutumwa achiburuka pakati 
pedenga, 

69

aneEvhangeri isingaperi, kuti aiparidzire vanogara 
panyika, 

70

namarudzi ose, nendudzi dzose, nendimi dzose, 
navanhu vose.

71

Akati nenzwi guru: Ityai Mwari, mumurumbidzei; 
nokuti nguva yake yokutonga yasvika; 

72

namatai Iye, wakasika denga, nenyika, negungwa, 
namatsime emvura.
Zvakazarurwa 14:6,7.

73

Uchacherechedza kuti mashoko aya hataure kuti 
“Kutonga kuchauya”, asi anoti , “Nguva yokutonga 
Kwake yasvika.” 

74

Chikamu chechipiri chenyaya iyi  chinodaidza vanhu 
vaMwari kuti vabude mumasangano edzidziso 
dzenhema emazuva okupedzisira.
Chikamu chokupedzisira cheshoko iri rokugumisira 
kunyika chinopa yambiro kuvanhu vaMwari kuti 
vachenjere kunamata chikara chinowanikwa muna 
Zvakazarurwa 13.

75

(Chiverengo: Zvakazarurwa 14:9,10)
...Kana munhu akanamata chikara nomufananidzo 
wacho, nokugamuchira chiratidzo pahuma yake kana 
paruvoko rwake. 

76

naiye uchanwavo wayini yokutsamwa kwaMwari...
Zvakazarurwa 14:9,10.
Chitarisa vhesi 14 na 15, anotevera kushumirwa 
kwenyaya dzengirosi nhatu:

77

(Chiverengo: Zvakazarurwa 14:14, 15)
Ipapo ndakatarira, ndikawona gore jena, nomumwe 
wakaita soMwanakomana agere pamusoro paro, 

78

anekorona yendarama pamusoro wake, naparuwoko 
rwake anejeko rinopinza.

79

Zvino mumwe mutumwa wakabuda mutembere, 
akadanidzira nenzwi guru kunaiye wakanga agere 
pamusoro pegore, 

80

achiti Tumai jeko renyu mucheke; nokuti nguva 
yokucheka yasvika, 

81

nokuti kucheka kwenyika kwaibva.
Zvakazarurwa 14:14,15.

82

Kuchekwa kwenyika zvinoreva chii?  Kuguma 
kwenyika.  Kucheka uku kunoreva kuuya kwechipiri 
kwaKristu.  Chii chichaitika Jesu asati auya?  Kutonga 
kwaMwari kuchaitika.  Kutonga kwaMwari 
kunoratidza kuti vakarindira Jesu ndivanani.  
Ngatiwongororei chidzidzo ichi zvakadzama.  Pamwe 
uri kubvunza kuti kutonga uku kwakatanga rini?

83

Mhinduro inowanikwa  muchiporofita chirimubhuku 
raDanieri!

84

(Chiverengo: Danieri 8:14)
...Kusvikira madekwana namangwanani anezviwuru 
zviviri namazana matatu; ipapo nzvimbo tsvene 
ichanatswa.
Danieri 8:14.
Ichi ndicho chiporofita chakareba zvikuru muBhaibheri 
rose.

(Chiverengo: Ezekieri 4:6)
“...Zuva rimwe nerimwe rifananidze gore.”
Ezekieri 4:6.
Naizvozvo mazuva 2300 akamirira makore 2300.  
Tirikuzvinzwisisa here vanha vaMwari.

86

Makore 2300 ndechimwe chidimbu chechiporofita 
chakadzama zvikuru chinowanikwa mubhuku ra 
Danieri muzvitsauko 7, 8 na 9.

87

Chiporofita ichi chinonanga zuva rokubhabhatidzwa 
nokuuraiwa kwamambo vedu Jesu.
Chinoratidza zvakare kuti kutonga kuchatanga rini.

88

Mazuva echiporofita 2300, kana makore 2300, akatanga 
apo mambo Artexerxes paakaraira vanhu kuti vavake 
guta re Jerusarema raive raparadzwa.
MaIsraeri vaive varivasungwa muguta re Bhabhironi 
kwemakore 70, uyezve vaida kudzokera kumusha 
kwavo kunovaka guta ravo.

89

Pakupedzisira, mugore ra 457 B.C., mambo Artexerxes 
vakapa vana vekwa Israeri chido chavo chavaive 
vakamirira.  Makore 2300 kubva mugore ra 457 B.C. 
anoperera pagore ra A.D. 1844.
Ngatidzokerei muBhaibheri.  Papfura mazuva 2300 kana 
makore, nzvimbo Tsvene ichanatswa.  Taona kuti 
chiporofita ichi chinopera mugore ra 1844 A.D.   Ko iko 
kunatsva kwenzvimbo Tsvene kunorevei?

90

1844 inguva inotarwa neBhaibheri yekutanga 
kwerutongo, zvinotsanagurwa neBhaibheri kuta kuti 
inguva yokutonga yakatanga.  Kwakatanga nenguva 
chaiyo chaiyo.  Ungabvunza kuti, “ Kutonga uku kunei 
nokunatswa kwenzvimbo Tsvene yakataurwa na 
Danieri  kuti ichanatswa kwapera makore 2300.” 

91

Zvino reva chii kunatsva kwenzvimbo tsvene?
Zvinei nekutonga uku?
Bhaibheri rinotaura nematemberi maviri- rimwe 
riripano pasi, rimwe ririkudenga.

92

Kare kuIsraeri, vanhu vaiunza zvibairo zvavo mazuva 
ose mutemberi.

93

Vava mutemberi vaibvuma zvitadzo zvavo, vachibaya 
gwayana kuratidzo kutenda kwavo mukufa kwajesu 
achazouya, Iye ari Mwanakomana waMwari.

94

Iye nhasi tikatadza, tinokumbira Mwari kuti atiregerere 
zvitadzo zvedu nokuti Jesu akatifira pachinzvimbo 
chedu akabhadara chikwerete chedu chezvivi 
zvatakaita.

95

Shure kweCalvary, vanhu vaive vasina chibairo 
chokutarisira kunacho.  Asi nekutenda vaitarisa mberi 
kunguva iyo Gwayana raMwari raive richazovafira riri 
Jesu.
Nokupa zvibairo vaibvuma kuti kuna Muponesi 
achazouya kuzofira munhu wese nokupa ruregerero 
kunewese anotenda kwaari.

96

Zvivi zvavo zvainotsvetwa mutemberi kana munzvimbo 
Tsvene nemuPristi apo aimwaya ropa rechibairo 
panzvimbo Tsvene Tsvene yetemberi.

97

Zuva rimwe pagore, vana vekwa Israeri vaita rangariro 
rezuva rinonzi “Zuva rokudzosana kana Kunatsva 
kwetembere.” Raira zuva rekuzvininipisa zvikuru.  
Kuvanhu vekwa Israeri, raive riri zuva rokutonga. 

98

Mazuva gumi risati rasvika zuva iri, hwamanda 
dzairidzwa, izvi zvichieuchidza vana vekwa Israeri kuti 
vaifanira kuwongororisa hupenyu wavo zvakare 
vachitendeuka vachibvuma zvivi zvavo.
Vese vaikona kuita izvi vaidzingwa mumusasa. 

99

(Chiverengo: Revitiko 16:30)
Nokuti munofanira kuyananisirwa nezuva iro, kuti 
munatswe; 

100

munofanira kunatswa pazvivi zvenyu zvose pamberi 
paJehova.
Revitiko 16:30.

101

Bhuku rava Heberu rinojekesa kuti temberi repasi 
nezvese zvaitwa mutemberi zvaiva chiratidzo 
chetemberi ririkudenga apo Kristu muPristi Mukuru 
Anotiregerera zvivi zvedu.

102

(Chiverengo: VaHeberu 8:1,2)
...Tinomuprista mukuru wakadai wakagara kurudyi 
rwechigaro chowushe chowumambo kudenga.

103

Iye mushumiri wezvinhu zvitsvene, nowetabernakeri 
chaiyo, yakamiswa naShe, isina-kumiswa nomunhu.
VaHeberu 8:1,2.

104

(Chiverengo: VaHeberu 9:11,12,24)
Asi Kristu wakati asvika ari muprista mukuru...

105

...neropa rake chairo, wakapinda kamwe chete, 

106

zvikapera, panzvimbo tsvene, akatiwanira rudzikinuro 
rusingaperi.

107

Nokuti Kristu haana kupinda panzvimbo tsvene 
yakaitwa namawoko, 

108

inofananidza iyo iri chaiyo, 

109

asi wakapinda kudenga kumene, kuti zvino azviise 
pamberi paMwari nokuda kwedu.
VaHeberu 9:11,12,24.
Kufa kwaJesu pa Calvary kwakava chibairo chakaperera 
kuti zvivi zvedu zviregererwe.

110

(Chiverengo: VaHeberu 7:25)
...Unesimba rokuponesa kwazvo-kwazvo avo 
vanoswedera kunaMwari 

111

kuburikidza naye, zvaanorarama nokusingaperi kuti 
avareverere.
VaHeberu 7:25.
Temberi rezvokwadi ririkudenga.  Zvese zvinoitika pasi 
chirongwa chezvinhu zvinoitika muzano roruponeso.
Jesu Gwayana rinofa.  Jesu MuPristi Anorarama.  Jesu 
MuPristi wedu Mukuru.
Sezvo muPristi wekwaIsraeri aipinda munzvimbo 
Tsvene Tsvene kuti pamwe pagore, Jesu munguva 
yokupedzisira akapinda munzvimbo Tsvene Tsvene kuti 
atangise kutonga.

112

(Chiverengo: Mateo 10:32,33)
Mumwe nemumwe uchandipupura pamberi pavanhu, 
Mateo 10:32,33.
Mukutonga uku, hukama hwedu naKristu ndiwo 
huchatonga kuchaenda hupenyu hwedu zvachose.
Kristu anoda kutiponesa.
Ari kuita zvese zvaangaite kuti Atiponese.
Anoti iye, “Wese anondibvuma mberi kwevanhu,

113

neni ndichamupupuravo pamberi paBaba vangu vari 
kudenga.

114

Asi mumwe nemumwe unondiramba pamberi pavanhu, 
neni ndichamurambavo pamberi paBaba vangu vari 
kudenga.
Mateo 10:32,33.

115

Tarisa, haufaniri kumira wega pakutongwa!
Kana tikabvuma Kristu, achatibvumawo mberi paBaba 
vake.
Kana tiri vaKristu, Iye anova Murevereri wedu.
Kuburikidza naJesu tichamira mberi paMwari sekunge 
tisina kumbotadza.

116

Magwaro kana mabhuku acharatidza hupenyu 
hweMuponesi wedu Jesu hwakanaka.  Zvakare Iye Jesu 
norudo rwake rwakakosha zvikuru anozoti, hupenyu 
Hwake uhwu hwakanaka ndohwedu.  Uyu ndiwo mutsa 
unoshamisa zvachose.
Shamwari, hapana chinhu chokutya pazuva rokutongwa 
kune avo vanotevera Jesu uye vachimuda nemoyo yavo 
yese.  Jesu achareva ropa rake rakadeuka paCalvary kuti 
ridzime zvivi zvese zvakabvumiwa nevatadzi.  Johane 
akanyora kuti:

117

(Chiverengo: 1 Johane 1:7)
...Neropa raJesu Kristu, Mwanakomana wake, 
rinotinatsa pazvivi zvose.
1 Johane 1:7.

118

(Video: 13 sec)  Tirikugara panguva yekugumisira 
munyika ino.  Rutongo rurikuitika kudenga, kubva 1844 
ruchienderera kana nanhasi.

119

(Video: continued)   Kutonga uku kwakatanga na Abel, 
munhu akarurama wokutanga akafa munyika.

120

(Chiverengo: 1 Petro 4:17)
Nokuti nguva yasvika yokuti kutonga kutange paimba 
yaMwari...
1 Petro 4:17.
Nemamwe manzwi, kutonga kunotanga ne avo 
vanozviti vanhu vaMwari.

121

Tingazviona hedu mupfungwa dzedu apo Abel 
achipinda mudare.
Kana nyaya yake ichiuya mberi, Mwari achaona 
hupenyu Hwake nekubvuma kwake kwaakaita 
Gwayana rakafa raMwari.

122

Mabasa ekugumisira a Abel akanyorwa mubhaibheri 
ndeekupa kwaakaita chibairo kunamwari, achiratidza 
kutenda kwaaive anako koMuponesi achazouya anova 
ndiye jesu kristu.
Hupenyu HwaKristu hunopiwa kwaari Abel.
Zvivi zvake zvose zvakadzimiwa neropa raJesu.

123

Pane vimbiso yokuti Jesu, Mumiriri waAbel akavhura 
mawoko ake akati iye:  “Ropa rangu, Baba, 
rakabhadhara zvitadzo zva Abel.”
Nengirosi dzakawanda dzichafara dzichinzwa Jesu 
achiti iye:  “Chengetai zita ra Abel mubhuku 
rehupenyu!”
Zita rake rinongova mubhuku rehupenyu!
Sezvakavimbisiwa na Kristu.

124

(Chiverengo: Zvakazarurwa 3:5)
Unokunda, uchapfekedzwa saizvozvo nguvo chena; 

125

handingatongodzimi zita rake pabhuku rowupenyu, 

126

ndichapupura zita rake pamberi paBaba vangu, 
napamberi pavatumwa vake.
Zvakazarurwa 3:5.

127

Zvakadaro, zita raJudas rakatongwa wo mudare 
ririkudenga.
Judas aiva umwe wevateveri vaKristu.
Aive asina kushata pazvinhu zvese, asi hupenyu hwake 
waive husingapindirani nechitendero chaaireva.
Kuda Kristu kwaive kusirikwekutanga muhupenyu 
hwake!

128

Dzimwe nguva aisvedera kuna Kristu, asi kuzviregerera 
kwake kwakaita kuti atengese Mambo vake nemari 
yesirveri inoita magumi matatu!
Nokuzvishora akaguma azviuraya nokuzvisungirira!

129

Jesu aida Judas zvechokwadi.  Akageza tsoka dza Judas 
pausiku wechidyo chokugumisira!  Jesu aida kupinda 
mumoyo waJudas unozvikudza.
Aida kumiranaye parutongo seMurevereri wake,

130

Asi Judas akatarisa kudivi.
Zvinorwadza kuna Jesu kuwongorora zita raJudas.
Kururama kwedu kwenyama hakumbotibetseri 
parutongo.
Tereera:

131

(Chiverengo: Isaya 64:6)
Nokuti isu tose tava sounetsvina, kururama kwedu 
kwose kwafanana nenguvo inetsvina...
Isaya 64:6.

132

Avo chete vanotungamidza mberi Kristu muhupenyu 
hwavo ndivo vachapfeka nguvo yekururama yaKristu.
Pasina izvozvo, hapana munhu acharegererwa.
Saka zita raJudas rinobvisiwa mubhuku rehupenyu.

133

Nguva yatinorarama yakakosha zvikuru.
Sema Israeri, tinofanira kuwongorora hupenyu hwedu.
Tinofanira kubatirira kuna Jesu, nokuti ndiyo yega 
nzira yokugadzirira zuva rekutongwa.
Nekukasika mutsa uchavharwa nemashoko anosiririsa 
achataurwa naJesu anoti:

134

(Chiverengo: Zvakazarurwa 22:11)
Usina kururama ngaarambe achiita 
zvisakarurama...mutsvene ngaarambe achiitwa 
mutsvene.
Zvakazarurwa 22:11.
Panguva irikutaurwa mutsa  neruregerero rwaMwari 
ruchavharwa zvachose.
Manzwi anosiririsa panyika yose achabva kuvanhu vese 
vakaramba kugamuchira Jesu saMambo, neMuponesi , 
neMurevereri wavo, vachataura vachiti:

135

(Chiverengo: Jeremia 8:20)
Kucheka kwapera, zhezha rapfuvura, asi tigere 
kuponeswa.
Jeremia 8:20.
Jesu achazouya pano panyika, nokuti tinoverenga kuti:

136

(Chiverengo: Zvakazarurwa 22:12)
Tarirai, ndinokurumidza kuwuya; mubairo wangu 
ndinawo, kuti ndipe mumwe nomumwe sezvaakaita.
Zvakazarurwa 22::12.

137

Shamwari, Jesu anoda kuva Mumiriri wako parutongo!
Anodisa chaizvo kuti ugamuchire kuzviita chibairo 
pamuchinjikwa weku Calvary.
Anodisa kuti ubvume zvitadzo zvako kwaari kuitira 
kuti azvidzime.
Anodisa kuti zita rako rinyorwe mubhuku rohupenyu.
Johane anotsanangura avo vachapinda muguta dzvene 
ne avo vachakoniwa kupinda muguta dzvene:

138

(Chiverengo: Zvakazarurwa 21:27)
Mukati mharo hamungatongopindi chinhu 
chinosvibisa, kana chinonyangadza, kana chinenhema; 

139

asi avo bedzi vakanyorwa mubhuku rowupenyu 
yeGwayana.
Zvakazarurwa 21:27.

140

Unoda here kuvhura moyo wako kuna Jesu Izvozvi?  
Unoda kuti abise here zvinhu zvese zvichakuita kuti 
usapinde denga?  Mukutonga, Mwari anoisa pachena 
zvese zvatiri.
Zvinhu zvese zvichaisiwa pachena.  Zvitadzo zvedu tese 
zvakanyorwa.  Unoda here kuti zvivi zvako zvidzimiwe 
neropa raJesu?  Unoda here kuti Kristu auye mberi 
achiti, “ Zvokwadi, murume uyu, mukadzi uyu, nde 
umwe wangu,
Ndakavaregerera zvivi zvavo.  Ndakabisa 
ndikabhadhara chikwereti chavo.  Ndakavaregerera 
zvivi zvavo zvakachenurwa neropa rangu.  Bisai mazita 
avo mumagwaro zvachose.”  Jesu anomira pachigaro 
chedenga.  Anomira pakutongwa kwako saMuponesi.
Izvozvi! Panguva ino! Wuya kwaari! Mupe hupenyu 
wako wese.  Simudza  mawoko ako kudenga tinamate.  
Taurira Mwari kuti  “Torai hupenyu wangu Mambo.  
Ndinoda kuva Nemi.” 


